ՏԵՂԵԿԱՆՔ

ՀՀ կրթության տեսչական մարմնի ղեկավարի` 2019 թվականի հոկտեմբերի 21-ի N 226-Ա հրամանով հարուցված վարչական վարույթի արդյունքների հիման վրա ուսումնական հաստատությունների ռիսկերի վերագնահատման, արդյունքների վերլուծության մասին 
  ք.Երևան                                                                                                 18.12.2019թ.
ՀՀ կրթության տեսչական մարմնի (այսուհետ` տեսչական մարմին) նախաձեռնությամբ 2018 թվականի ընթացքում ՀՀ Կոտայքի մարզպետարանի աշխատակազմի կրթության, մշակույթի և սպորտի վարչությունում իրականացված ուսումնասիրությունների (այսուհետ` մարզպետարանի ուսումնասիրություն) արդյունքում հայտնաբերված խախտումների հետևանքները վերացնելու նպատակով ՀՀ Կոտայքի մարզպետի (այսուհետ՝ մարզպետ), ՀՀ Տավուշի մարզի Իջևանի համայնքի ղեկավարի կողմից ուսումնական հաստատությունների տնօրեններին տրված հանձնարարականների (առաջարկությունների), ՀՀ Տավուշի և Շիրակի մարզերի նախադպրոցական (այսուհետ` մանկապարտեզ), միջին մասնագիտական ուսումնական հաստատություններում իրականացված ստուգումների արդյունքում հայտնաբերված խախտումների (այսուհետ՝ խախտում) հետևանքները վերացնելու վերաբերյալ ուսումնական հաստատություններին տեսչական մարմնի ղեկավարի կողմից տրված հանձնարարականների (կարգադրագրերի), լիազորված մարմինների ղեկավարներին ներկայացված առաջարկությունների կատարումը պարզելու (այսուհետ` դիտարկում), դրանց արդյունքների հիման վրա ուսումնական հաստատությունների գործունեության ռիսկերը վերագնահատելու, ըստ անհրաժեշտության՝ մեթոդական աջակցություն ցուցաբերելու և հանձնարարականների չկատարման դեպքում համապատասխան վարչական ակտ ընդունելու նպատակով` 2019 թվականի հոկտեմբերի 21-ի «ՀՀ մարզերի ուսումնական հաստատություններում իրականացված ստուգումների, մարզպետարանի (համայնքապետարանի) աշխատակազմի կրթության, մշակույթի և սպորտի վարչությունւմ (բաժնում) իրականացված ուսումնասիրությունների արդյունքների հիման վրա տրված հանձնարարականների և ներկայացված առաջարկությունների կատարման վերաբերյալ վարչական ակտ ընդունելու նպատակով վարչական վարույթ հարուցելու մասին» N 226-Ա հրամանի համաձայն հարուցվել է վարչական վարույթ:

Արդյունքում, համաձայն տեսչական մարմնի ղեկավարի՝ 2019 թվականի նոյեմբերի 20-ի «ՀՀ կրթության տեսչական մարմնի ղեկավարի 21.10.2019թ. N 226-Ա հրամանով հարուցված վարչական վարույթի արդյունքում վարչական ակտ ընդունելու մասին» N 253-Ա հրամանի, ուսումնական հաստատությունների կողմից խախտումների հետևանքները վերացնելու կամ դրանք վերացնելու ուղղությամբ պատշաճ միջոցներ ձեռնարկելու հիմքով վարչական վարույթը կարճվել է հետևյալ 3 ուսումնական հաստատությունների նկատմամբ՝
1. ՀՀ ԿԳՆ Դիլիջանի  պետական քոլեջ ՊՈԱԿ,
2. ՀՀ ԿԳՆ «Շիրակի տարածաշրջանային պետական քոլեջ» ՊՈԱԿ,
3. ՀՀ ԿԳՆ «Նոյեմբերյանի պետական քոլեջ» ՊՈԱԿ:
Ստորև ներկայացվում է նշված հաստատություններին տրված հանձնարարականների և նրանց դիտարկման արդյունքների համեմատական պատկերը: 

	հ/հ
	Հաստատության անվանումը
	Տրված հանձնարարականների թիվը
տնօրենին/կառավարման խորհրդիյն
	Դիտարկման արդյունքներ

	
	
	
	Կատարված հանձնարարականների թիվը

	1
	ՀՀ ԿԳՆ Դիլիջանի  պետական քոլեջ ՊՈԱԿ
	5/2
	5/2

	2
	ՀՀ ԿԳՆ «Շիրակի տարածաշրջանային պետական քոլեջ» ՊՈԱԿ
	1/0
	1/0

	3
	ՀՀ ԿԳՆ «Նոյեմբերյանի պետական քոլեջ» ՊՈԱԿ
	2/2
	2/2



	Ընդամենը
	8/4
	8/4


Վարչական վարույթի արդյունքում իրականացվել է ուսումնական հաստատությունների ռիսկայնության վերագնահատում՝ ՀՀ կառավարության 2019 թվականի օգոստոսի 22-ի «ՀՀ կրթության տեսչական մարմնի` ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին» N 1153-Ն որոշմամբ հաստատված հավելվածի 32-րդ կետի համաձայն (այսուհետ` ռիսկայնության չաձանիշներ). ուսումնական հաս​տա​տու​թյունում իրականացված ստուգման արդյունքում տեսչական մարմնի ղեկա​վարի կարգադրագրի համաձայն տրված հանձնարարականը ամբողջու​թյամբ կատարված լինելու դեպքում ուսումնական հաստատության ռիսկը, ըստ այս չափանիշի, գնահատվում է 0 միա​վոր, մասամբ կատարված լինելու և սահմանված ժամ​կետում ներկայացնելու դեպքում՝ 5 միավոր, մասամբ կատարված լինելու,  սակայն սահ​մանված ժամկետից ուշ ներկայացնելու դեպքում՝ 10 միավոր: Հանձնարարականի կատարման վերաբերյալ գրության բացակայության կամ հանձնարարականը չկատարելու դեպքում հաստատության ռիսկը, ըստ այս չափանիշի, գնահատվում է 20 միավոր: 

Ըստ ռիսկայնության չափանիշների ՀՀ ԿԳՆ Դիլիջանի  պետական քոլեջ, «Շիրակի տարածաշրջանային պետական քոլեջ» ՊՈԱԿ,  «Նոյեմբերյանի պետական քոլեջ» ՊՈԱԿ-ների ռիսկերը դիտարկման արդյունքում գնահատվել են 0 (տրված հանձնարարականը կատարվել են ամբողջու​թյամբ):
Տեսչական մարմնի կողմից 2018 թվականին իրականացված ստուգումների արդյունքում ուսումնական հաստատությունների կողմից խախտումների հետևանքները չվերացնելու կամ խախտումների հետևանքները սահմանված ժամկետում չվերացնելու կամ դրա վերաբերյալ տեսչական մարմնին պատշաճ կարգով չծանուցելու կամ լիազորված մարմնի ղեկավարի հանձնարարականները չկատարելու հիմքով վարչական ակտ է ընդունվել ՀՀ Տավուշի մարզի Իջևանի թիվ 1, թիվ 5, թիվ 8 մանկապարտեզների նկատմամբ:

Ելնելով ռիսկայնության չափանիշներից` Իջևանի թիվ 1 մանկապարտեզի ռիսկը գնահատվել է 5 (հանձնարարականը կատարվել է մասամբ, ներկայացվել է սահմանված ժամկետում), իսկ Իջևանի թիվ 5 և Իջևանի թիվ 8 մանկապարտեզների ռիսկը` 10 միավոր (հանձնարարականը կատարվել է մասամբ, ներկայացվել է սահմանված ժամկետից ուշ):
Ստորև ներկայացվում է մանկապարտեզներին տրված հանձնարարականների և նրանց դիտարկման արդյունքների համեմատական պատկերը: 

	հ/հ
	Մանկապարտեզի անվանումը
	Տրված հանձնարարականների թիվը
	Դիտարկման արդյունքներ

	
	
	
	Կատարված հանձնարարականների թիվը
	Չկատարված հանձնարարականների թիվը

	1
	Իջևանի թիվ 1 մանկապարտեզ
	5
	4
	1

	2
	Իջևանի թիվ 5 մանկապարտեզ
	7
	3
	4

	3
	Իջևանի թիվ 8 մանկապարտեզ
	8
	5
	3

	Ընդամենը
	20
	12
	8


Դիտարկման արդյունքների ամփոփումն ունի հետևյալ պատկերը, 

· բոլոր 3 մանկապարտեզների կանոնադրությունների փոփոխությունները  կատարվել են սահմանված կարգով, 
· բոլոր 3 մանկապարտեզների դաստիարակների հաստիքային միավորները հատկացվել են սահմանված կարգով (ֆիկուլտուրայի հրահանգչի հաստիքային միավորների դիտարկում չի արվել, քանի որ խախտումը արձանագրվել է 2016, 2017 թվականների ժամանակահատվածի համար և շտկվել է ստուգմամբ ընկնող ժամանակահատվածում`  2018 թվականին),
·  2 մանկապարտեզների խմբերի խտությունը համապատասխանեցվել է սահմանված նորմերին (Իջևանի թիվ 1, թիվ 8 մանկապարտեզներ), 

· բոլոր 3 մանկապարտեզները չունեն կրթական ծրագրեր իրականացնելու  համապատասխան լիցենզիա,
· մեկ մանկապարտեզի (Իջևանի թիվ 5 մանկապարտեզ) երեխաների համակազմը ձևավորելիս կրկին հաշվի չեն առնվել երեխաների տարիքային առանձնահատկությունները` հիմք չեն ընդունվել չափորոշչի որակական պահանջները, 
· բոլոր 3 մանկապարտեզներում, որտեղ արձանագրվել են մանկավարժական աշխատողների պաշտոնների նկարագրերի սահմանված պահանջների խախտումներով 9 նշանակումներ (Իջևանի թիվ 1 մանկապարտեզ՝ 1, Իջևանի թիվ 5 մանկապարտեզ 4, որից 1-ը ֆիզարձակուրդում է, Իջևանի թիվ 8 մանկապարտեզ՝ 4 մանկավարժական աշխատողներ), արդյունքում՝ խախտման հետևանքները չեն վերացվել 2 մանկապարտեզներում՝ 5 (56%-ը) մանկավարժական աշխատողներ (Իջևանի թիվ 5 մանկապարտեզ` 3, որից 1-ը ֆիզարձակուրդում է, Իջևանի թիվ 8 մանկապարտեզ՝ 2 մանկավարժական աշխատողներ):
Կատարված են համարվել նաև այն մանկավարժական աշխատողների անհամապատասխանության հետ կապված հանձնարարականները, որոնց արդյունքում մանկավարժական աշխատողների պաշտոնների նկարագրերի սահմանված կարգի պահանջների խախտումներով նշանակված անձինք ազատվել են աշխատանքից և տվյալ հաստիքները դիտարկման ժամանակ թափուր էին, օրինակ` Իջևանի թիվ 5 մանկապարտեզի պարուսույցի, Իջևանի թիվ 8 մակապարտեզի սոցիալական մանկավարժի հաստիքները (նշված  հաստիքային միավորները օրինակելի հաստիքացուցակով, որպես պարտադիր նվազագույն հաստիքային միավորներ սահմանված չեն): 

Դիտարկման ընթացքում պարզվել է, որ Իջևանի թիվ 8 մանկապարտեզում 2 մանկավարժական աշխատողների նշանակման խախտումները վերացնելու նպատակով տվյալ անձինք ազատվել են աշխատանքից, սակայն այդ պաշտոններում կրկին նշանակվել են մանկավարժական աշխատողների պաշտոնների նկարագրերին չհամապատասխանող անձինք (հոգեբան, նկարչության դաստիարակ): 
Իջևանի 3 մանկապարտեզների ստուգման արդյունքները 28.11.2018թ. 08/43445-18 գրությամբ (կից տեղեկանքով) տեղեկացվել են ՀՀ Տավուշի մարզի Իջևան համայնքի ղեկավարին` առաջարկությամբ (մանկապարտեզների ստուգման արդյունքների մասով).

1. մանկապարտեզներում ապահովել կրթական ծրագրեր իրականացնելու վերաբերյալ համապատասխան լիցենզիաների առկայությունը, 
2. մանկապարտեզների գործող կանոնադրությունները համապատասխանեցնել ՀՀ կառավարության` 2002 թվականի դեկտեմբերի 26-ի նիստի թիվ 54 արձանագրությամբ հավանություն տրված «Հայաստանի Հանրապետության նախադպրոցական ուսումնական հաստատություն» համայնքային ոչ առևտրային կազմակերպության օրինակելի կանոնադրության պահանջներին,

3. մանկապարտեզների հաստիքացուցակները համապատասխանեցնել ՀՀ կրթության և գիտության նախարարի` 2007 թվականի հունվարի 26-ի N 29-Ն հրամանով (փոփ.` 16.11.2017թ. N 1318-Ն հրաման) հաստատված «ՀՀ պետական և համայնքային նախադպրոցական ուսումնական հաստատությունների օրինակելի հաստիքացուցակի» պահանջներին:

Առաջարկվել է նաև քննարկել հաշվետվությունը, ձեռնարկել համապատասխան միջոցառումներ հայտնաբերված խախտումները վերացնելու ուղղությամբ և արդյունքների մասին տեղյակ պահել տեսչական մարմնին մինչև 2019 թվականի հունվարի 18-ը` տարեկան ամփոփ հաշվետվության մեջ ներառելու նպատակով:

ՀՀ Տավուշի մարզի Իջևանի համայնքի ղեկավարից տեսչական մարմին գրություն չի ստացվել:

Տեսչական մարմին տեղեկացվել է ՀՀ Տավուշի մարզպետի տեղակալի 25.01.2019թ. 02//00371-2019 գրությունն առ այն, որ ի կատարումն ՀՀ տարածքային կառավարման և զարգացման նախարարի 30.11.2018թ. N 03/15.2/9498-18 հանձնարարականի ներկայացվում է տեղեկատվություն ՀՀ Տավուշի մարզի Իջևանի համայնքապետարանի աշխատակազմի կրթության, մշակույթի և սպորտի բաժնում և համայնքապետարանի ենթակայության 3 մանկապարտեզներում տեսչական մարմնի կողմից արձանագրված խախտումներն ու բացթողումները վերացնելու ուղղությամբ ձեռնարկված միջոցների մասին, առդիր` էլեկտրոնային նյութերով:

Առդիր ներկայացվել է ՀՀ Տավուշի մարզի Իջևանի համայնքի ղեկավարի 24.01.2019թ. N 49 գրությունը, ուղղված ՀՀ Տավուշի մարզպետի տեղակալին, առ այն, որ ի պատասխան վերջինիս N 07/13.3/7280-18-14/12/2018 գրության, հայտնում է, որ տեսչական մարմնի հանձնարարականների կատարման ուղղությամբ իրականացվել են հետևյալ աշխատանքները.
1. բոլոր 3 մանկապարտեզների կանոնադրություններում կատարվել են փոփոխությունները, նոր խմբագրությամբ կանոնադրությունները հաստատվել են: Մանկապարտեզների տնօրեններին հանձնարարվել է կանոնադրությունները գրանցել պետական ռեգիստրի գործակալությունում,
2. ավագանու համապատասխան որոշմամբ բոլոր 3 մանկապարտեզներին տրվել է դաստիարակի համապատասխան հաստիքային միավոր և բոլոր 3 մանկապարտեզներում նախատեսվել է ֆիզկուլտուրայի հրահանգչի հաստիք (նշված խախտումն վերաբերվել է 2016, 2017 թվականներին):

Մանկապարտեզների կրթական ծրագրեր իրականացնելու համապատասխան լիցենզիաների ապահովման վերաբերյալ տեղեկատվություն չի ներկայացվել:
Գրության մեջ նշվել է նաև, որ տեսչական մարմնի կողմից մանկապարտեզների տնօրեններին տրված կարգադրագրերում հանձնարարականների կատարման ժամկետ նշված է 31.01.2019թ. և տեղեկացման ժամկետ` 04.02.2019թ., ուստի մանկապարտեզներին տրված հանձնարարականների կատարման վերաբերյալ կներկայացվի լրացուցիչ տեղեկատվություն նշված ժամկետում: 
Տեսչական մարմնի ղեկավարի կարգադրագրերով սահմանված ժամկետում հանձնարարականների կատարման մասին տեղեկացրել է միայն Իջևան քաղաքի թիվ 1 մանկապարտեզը:

	
	


Տեսչական մարմնի կողմից 2018 թվականին ՀՀ Կոտայքի մարզպետարանում կատարված ուսումնասիրության արդյունքների վերաբերյալ մարզպետին տեսչական մարմնի ղեկավարի 2018 թվականի նոյեմբերի 28-ի N 24/24.1/18299-18 գրությամբ տեղեկացվել է, որ ուսումնասիրության արդյունքում հայտնաբերվել են ՀՀ օրենսդրության պահանջների խախտումներ, թերություններ, մասնավորապես.
1. 20 դպրոց գերազանցել է ՀՀ կրթության և գիտության նախարարի համապատասխան հրամաններով հաստատված սովորողների սահմանային տեղերը,

2. 45 դպրոց չի պահպանել օրինակելի ուսումնական պլանի պահանջները (դպրոցական բաղադրիչի բաշխում, սովորողների ուսումնական ծանրաբեռնվածություն, ապահովում, երաշխավորված առարկայական ծրագրերի առկայություն և այլն),

3. դպրոցների կառավարման խորհուրդների ձևավորումն իրականացվել է սահմանված կարգի խախտումներով,

4. 75 դպրոցում մանկավարժական կադրերի ընտրության և նշանակման գործընթացն իրականացվել է խախտումներով (ընդհանուր թվով 227),

5. 68 դպրոցում ֆիզկուլտուրայի որոշակի ժամեր դասավանդում են համապատասխան որակավորում չունեցող մասնագետները, 8 դպրոցում  Ֆիզկուլտուրա առարկան դասավանդող մասնագետները չունեն համապատասխան որակավորում,

6. ընդհանուր թվով 5 դպրոց սահմանված կարգով չի ներկայացրել ուսուցիչներին ատեստավորման (արձանագրված խախտումը վերաբերել է 2015 թվականին),

7. առկա են այլ թերություններ:
Առաջարկվել է քննարկել հայտնաբերված խախտումները և թերությունները, դրանց հետևանքները վերացնելու ուղղությամբ ձեռնարկել համապատասխան միջոցներ (ըստ անհրաժեշտության՝ կիրառել կարգապահական տույժեր) և արդյունքների մասին մինչև 2019 թվականի հունվարի 25-ը տեղեկացնել ՀՀ կրթության տեսչական մարմնին՝ ՀՀ վարչապետին զեկուցելու նպատակով:
ՀՀ Կոտայքի մարզպետը 2019 թվականի հունվարի 25-ի N 01/06.1/00591-2019 գրությամբ (այսուհետ` մարզպետի գրություն) ներկայացրել է պարզաբանումներ մարզպետարանի վարչությունում իրականացված ուսումնասիրությունների վերաբերյալ:
Ստորև ներկայացվում են մարզպետարանի ուսումնասիրության, մարզպետի կողմից ներկայացված պարզաբանումների և դիտարկման արդյունքներն ըստ դիտարկման ենթակա հարցաշարի կետերի (համադրում): 
1. Դպրոցների կանոնադրությունների հաստատումը, փոփոխությունների կատարումը, լիցենզիաների առկայությունը, սովորողների փաստացի և սահմանային թվերի համապատասխանությունը, կանոնադրություններում համապատասխան փոփոխությունների կատարումը
Մարզպետարանի ուսումնասիրության արդյունքում պարզվել է, որ մարզի ենթակայությամբ գործող 90 դպրոցների կանոնադրություններում ՀՀ կառավարության 2017 թվականի հուլիսի 6-ի «Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություն կատարելու մասին» N 801-Ն որոշմամբ (ուժի մեջ է մտել 2017 թվականի օգոստոսի 5-ին) հաստատված փոփոխությունները կատարվել են սահմանված ժամկետի ուշացումով 3 (Արտավազի, Փյունիկի, Հատիսի միջնակարգ) և չի կատարվել 1 (Քասախի թիվ 2 միջնակարգ) դպրոցում: Իսկ Աբովյանի մտավոր թերզարգացում ունեցող երեխաների թիվ 1 հատուկ դպրոցի կանոնադրությունը հաստատված է 2003թ. մարզպետի 15.04.2003թ. N 218 որոշմամբ: 
Խախտվել է ՀՀ կառավարության 2017 թվականի հուլիսի 6-ի N 801-Ն որոշման 2-րդ կետի (Հանձնարարել ... Հայաստանի Հանրապետության մարզպետներին և առաջարկել Երևանի քաղաքապետին սույն որոշումն ուժի մեջ մտնելուց հետո եռամսյա ժամկետում հանրակրթական հիմնական ծրագրեր իրականացնող ուսումնական հաստատությունների կանոնադրություններում կատարել սույն որոշումից բխող համապատասխան փոփոխություններ:) պահանջը:

Մարզպետը գրությամբ տեղեկացրել է, որ Արտավազի, Փյունիկի, Հատիսի միջնակարգ դպրոցների հաստատված կանոնադրությունների փոփոխության ժամկետների ուշացումը պայմանավորված է եղել դպրոցների միավորմամբ (Զովաշենի և Հատիսի միջնակարգ դպրոցներ): Արտավազ և Փյունիկ միջնակարգ դպրոցները 2017 թվականի օգոստոսի 24-ի կառավարության որոշմամբ պետք է միավորվեին, սակայն տվյալ որոշումը կասեցվել է, որից հետո հաստատվել են կանոնադրության փոփոխությունները: Քասախի թիվ 2 միջնակարգ դպրոցի կանոնադրությունը չի փոփոխվել, քանի որ կառուցվել է նոր դպրոց և գտնվում է պետական գրանցման փուլում:
Աբովյանի մտավոր թերզարգացում ունեցող երեխաների թիվ 1 հատուկ դպրոցի կանոնադրության փոփոխության վերաբերյալ տեղեկատվություն չի ներկայացվել:

Դիտարկման արդյունքում պարզվել է, որ Քասախի թիվ 2 միջնակարգ և  Աբովյանի մտավոր թերզարգացում ունեցող երեխաների թիվ 1 հատուկ դպրոցների խախտումները չեն վերացվել. ըստ տնօրենների մեկնաբանման Աբովյանի մտավոր թերզարգացում ունեցող երեխաների թիվ 1 հատուկ դպրոցի կանոնադրությունը չի փոխվել` ելնելով տարեվերջում սպասվող դպրոցի կարգավիճակի փոփոխությունից, իսկ Քասախի թիվ 2 միջնակարգ դպրոցի կանոնադրության փոփոխության գործընթացը ձգձգվում է պետական գրանցման հետ կապված խնդիրների պատճառով: 
Ըստ մարզպետարանի ուսումնասիրության արդյունքների` մարզում գործող 90 դպրոցներից 20-ում գերազանցվել են ՀՀ կրթության և գիտության նախարարի համապատասխան հրամաններով հաստատված սովորողների սահմանային տեղերը (Հրազդանի թիվ 11, Եղվարդի թիվ 2, թիվ 3, Նոր Հաճնի թիվ 1, թիվ 3, թիվ 4, Աբովյանի թիվ 8, Բյուրեղավանի, Գետարգելի, Գառնիի թիվ 1 հիմնական, Արգելի, Նոր Գեղիի, Քասախի թիվ 2, Արզնիի, Նուռնուսի, Ջրվեժի, Պտղնիի, Վ. Պտղնիի, Ձորաղբյուրի, Գողթի միջանակարգ դպրոցներ):
Մարզպետի գրությամբ տեղեկացվել է, որ սովորողների սահմանային տեղերը խախտվել են այն դպրոցներում, որոնք տվյալ համայնքի, բնակավայրի կամ թաղամասի  միակ դպրոցներն են: Տվյալ խնդրի հետ կապված դեռևս 2018 թվականի հուլիս ամսին նրանք գրավոր տեղեկացրել են ՀՀ կրթության և գիտության նախարարություն: Նշված դպրոցներից 5-ում այդ ընթացքում սահմանային տեղերը ավելացվել են:
Դիտարկման արդյունքում պարզվել է, որ 2019-2020 ուսումնական տարվա սեպտեմբերի 1-ի դրությամբ ըստ 20 դպրոցների տարիֆիկացիոն մատյանների տվյալների սովորողների թիվը չի գերազանցվել ներքոնշյալ 10 դպրոցներում. Հրազդանի թիվ 11, Եղվարդի թիվ 3,  Նոր Հաճնի թիվ 1, Նոր Հաճնի թիվ 4, Աբովյանի թիվ 8 հիմնական և Արզնիի, Նուռնուսի, Ձորաղբյուրի, Պտղնիի, Վ. Պտղնիի միջնակարգ դպրոցներ:
Ուսումնասիրության գործընթացից մինչև դիտարկումն ընկած ժամանակահատվածում 20 դպրոցներից հետևյալ 12 դպրոցների սովորողների սահմանային տեղերը ՀՀ կրթության, գիտության, մշակույթի, սպորտի նախարարի (այսուհետ` ՀՀ ԿԳՄՍ նախարար) համապատասխան հրամաններով ենթարկվել են փոփոխման. Հրազդանի թիվ 11, Եղվարդի թիվ 2,  Եղվարդի թիվ 3, Նոր Հաճնի թիվ 1, Նոր Հաճնի թիվ 4, Աբովյանի թիվ 8 հիմնական և Արգելիի, Արզնիի, Բյուրեղավանի, Գողթի, Պտղնիի, Ձորաղբյուրի միջնակարգ դպրոցներ: 
Չնայած ձեռնարկված միջոցների` Եղվարդի թիվ 2, Բյուրեղավանի հիմնական և Արգելիի, Գողթի միջնակարգ դպրոցների սովորողների սահմանային տեղերը կրկին խախտվել են: Բյուրեղավանի միջնակարգ դպրոցի տնօրենը կրկին դիմել է ՀՀ ԿԳՄՍՆ լիցենզիայի սահմանային տեղերի փոփոխման համար (ընթացքի մեջ է):
Նոր Հաճնի թիվ 3 հիմնական և Նոր Գեղիի թիվ 2, Քասախի թիվ 2, Ջրվեժի միջնակարգ դպրոցների լիցենզաների փոփոխման գործընթացը հողի չափագրման, պետական գրանցումների և այլ պատճառներով ձգձգվում է: 
Լիցենզիայի սահմանային տեղերի փոփոխման համար չեն դիմել Նուռնուսի միջնակարգ դպրոցը, որտեղ սահմանային տեղերի գերազանցում չի արձանագրվել, ինչպես նաև Գետարգելի և Գառնիի թիվ 1 հիմնական դպրոցները, որտեղ սովորողների թիվը կրկին գերազանցվել է: Ըստ Գառնիի թիվ 1 հիմնական դպրոցի տնօրենի մեկնաբանման վերջինս չի դիմել ՀՀ ԿԳՄՍ նախարարին` ելնելով դպրոցի շենքային պայմաններից (շենքը նախատեսված է 650 աշակերտների համար, պարապում են երկու հերթով):

 Դիտարկման արդյունքում պարզվել է նաև, որ Վ. Պտղնիի միջնակարգ դպրոցն ունի ՀՀ կրթության և գիտության նախարարի նույն  2010 թվականի նոյեմբերի 9-ի N 1609 Ա/Ք ամսաթվով և համարով 2 նույնաբովանդակ հրաման սովորողների սահմանային տեղերի վերաբերյալ: Ըստ մեկ հրամանի դպրոցի սովորողների սահմանային տեղերն են տարրական՝ 19, հիմնական՝ 48, միջնակարգ՝ 21 սովորող, ըստ մյուսի՝ տարրական՝ 80, հիմնական՝ 100, միջնակարգ՝ 60 սովորող: Ներկայիս տնօրենը պաշտոնավարում է 2018 թվականից: Վերջինս ներկայացրել է նշված հրամանի առաջին (առկա) տարբերակը, որի արդյունքում մարզպետարանի ուսումնասիրության ժամանակ արձանագրվել է խախտում: Մարզպետարանի ուսումնասիրությունից հետո տնօրենը դիմել է ՀՀ ԿԳՄՍ նախարարություն և նրան տրամադրվել է հրամանի երկրորդ տարբերակը: Դիտարկման ժամանակ սովորողների թիվն ըստ հրամանի երկրորդ տարբերակի գերազանցված չէր: Եթե մարզպետարանի ուսումնասիրության ժամանակ նույնպես ներկայացվեր նույնաբովանդակ 2-րդ հրամանը, ապա խախտում չէր արձանագրվի նաև մարզպետարանի ուսումնասիրության ժամանակ:
Այսպիսով 2019-2020 ուսումնական տարվա սեպտեմբերի 1-ի դրությամբ 20 դպրոցներից հետևյալ 10 դպրոցներում խախտվել են ՀՀ ԿԳՄՍ նախարարի համապատասխան հրամաններով սահմանված սովորողների սահմանային տեղերը. Եղվարդի թիվ 2, Նոր Հաճնի թիվ 3, Բյուրեղավանի, Գետարգելի, Գառնիի թիվ 1 հիմնական, Արգելի, Նոր Գեղիի թիվ 2, Քասախի թիվ 2, Ջրվեժի, Գողթի միջանակարգ դպրոցներ:  
Տեղեկատվությունը ներկայացված է հավելվածի «Այլ խախտումներ» և «Լիցենզիա» բաժիններում:
2. Կրթության պետական կառավարման լիազորված մարմնի, տարածքային կառավարման մարմնի ղեկավարի՝ կրթության բնագավառին վերաբերող հրամանների, հրահանգների, հանձնարարականների, մեթոդական երաշխավորությունների կատարումը,

Մարզպետարանում իրականացված ՀՀ կրթության և գիտության նախարարի և մարզպետի հրամանների, հրահանգների, հանձնարարականների, մեթոդական երաշխավորությունների կատարման ուսումնասիրությունից պարզվել է՝

· մարզի դպրոցներից 43-ը չեն պահպանել օրինակելի ուսումնական պլանի պահանջները (դպրոցական բաղադրիչի բաշխում, սովորողների ուսումնական ծանրաբեռնվածության ապահովում, երաշխավորված առարկայական ծրագրերի առկայություն և այլն).
· դպրոցների կառավարման խորհուրդների ձևավորումն իրականացվել է սահմանված կարգի խախտումներով. 
· մանկավարժական կադրերի ընտրության և նշանակման գործընթացն իրականացվել է խախտումներով և այլն. 
· մարզի 4 դպրոցների չեն հատկացվել զինղեկի հաստիքները (Գառնի Բանավանի, Կաթնաղբյուրի, Գետարգելի, Սարալանջի հիմնական դպրոցներ):
Դիտարկման արդյունքում պարզվել է, որ 

· 2018-2019 ուսումնական տարում խախտում կատարած և դիտարկման ենթակա 17 դպրոցներից 8-ում չեն վերացվել խախտման հետևանքները (տեղեկանքի 3-րդ կետ).
· դպրոցների կառավարման խորհուրդների ձևավորման կարգի խախտման և դիտարկման ենթակա 5 դպրոցներից խախտման հետևանքը չի վերացվել 1` Գեղարդի միջնակարգ դպրոցում (տեղեկանքի 6-րդ կետ).
· մանկավարժական կադրերի ընտրության և նշանակման գործընթացի խախտումները լիարժեք չեն վերացվել (տեղեկանքի 4-րդ կետ).
· մարզի 4 դպրոցներից զինղեկի հաստիքներ չեն տրամադրվել 2 դպրոցների (Կաթնաղբյուրի, Գետարգելի հիմնական դպրոցներ), իսկ 1 դպրոցի (Սարալանջի հիմնական դպրոց) այն հատկացվել է սահմանված կարգի խախտում.
Մարզպետի գրությամբ տեղեկացվել է, որ մարզի 4 դպրոցներում «ՆԶՊ» առարկայի ուսուցչի հաստիք նախատեսված չի եղել. նրանք նախկինում եղել են հիմնական դպրոցներ: Այժմ այդ դպրոցներից Գառնի Բանավանի հիմնական դպրոցում տեղի ունեցած մրցույթի արդյունքում այն համալրվել է, մյուս 3-ում` ֆինանսական հնարավորությունների առկայության պայմաններում կհամալրվի:

Դիտարկման արդյունքում պարզվել է, որ նշված 4 դպրոցներից 1-ին` Գառնի Բանավանի հիմնական դպրոցին, ըստ 2018-2019 ուստարվա 2-րդ կիսամյակի տարիֆիկացիոն մատյանի հատկացվել է զինղեկի 1 դրույք հաստիք (դպրոցն ունի 9 դասարան):
Ինչ վերաբերում է մնացած 3 դպրոցներին, ապա Սարալանջի հիմնական դպրոցին 2019-2020 ուստարվա տարիֆիկացիայի համաձայն հատկացվել է 0,25 դրույք քաղ.պաշտպանության շտաբի պետի հաստիք 8 դասարանի առկայության դեպքում:
Կաթնաղբյուրի հիմնական դպրոցում 2015 թվականից պարբերաբար հայտարարվում է «ՆԶՊ» առարկայի ուսուցչի թափուր տեղի համար մրցույթ: Տնօրենի մեկնաբանմամբ մրցույթի համալրվելու դեպքում դպրոցին կտրամադրվի զինղեկի հաստիք:

Գետարգելի հիմնական դպրոցում «ՆԶՊ» առարկայի 2 դասաժամը պարապում է քաղ.պաշտպանության շտաբի պետը: Տնօրենը «ՆԶՊ» առարկայի ուսուցչի թափուր տեղի համար մրցույթ չի հայտարարել (հաստիք չի հատկացվել): 
 Համաձայն ՀՀ կրթության և գիտության նախարարի 2011 թվականի նոյեմբերի 9-ի N 1222-Ն և ՀՀ պաշտպանության նախարարի 2011 թվականի նոյեմբերի 10-ի N 1356-Ն համատեղ հրամաններով հաստատված «Հայաստանի Հանրապետության հիմնական, միջնակարգ հանրակրթական դպրոցներում, վարժարաններում, կրթահամալիրներում և միջին մասնագիտական ուսումնական հաստատություններում սովորողների նախազորակոչային պատրաստության կանոնադրության» 23-րդ կետի 1-ին ենթակետի պահանջի` «Հանրակրթական (հիմնական, ավագ, միջնակարգ, վարժարան, կրթահամալիր) ուսումնական հաստատություններում սահմանվում է զինվորական ղեկավարի հաստիք և վարձատրվում է հանրակրթական ոլորտի համար հաստատված մանկավարժական դրույքաչափերով (մինչև 6 դասարան ունեցող ուսումնական հաստատությունների համար 0,5 միավոր, իսկ 6 և ավելի դասարան ունեցող ուսումնական հաստատությունների համար` մեկ միավոր).»: 
3. Կրթության բովանդակությանը համապատասխան կրթական գործընթացի կազմակերպումը, ուսումնական պլանների կատարումը, տարեկան ուսումնական ժամանակացույցների պահպանումը,
Մարզպետարանում դպրոցների 2017-2018 և 2018-2019 ուսումնական տարիների ուսումնական պլանների և առարկայական ծրագրերի կատարողականների ուսումնասիրությունից պարզվել է, որ մարզի 90 դպրոցներից 43-ում (48%) հայտնաբերվել են տարաբնույթ խախտումներ:

Մարզպետի գրությամբ տեղեկացվել է, որ հանձնարվել է դպրոցների տնօրեններին նոր ուսումնական տարում խստորեն առաջնորդվել ուսումնական պլաններով և առարկայական ծրագրերով:

Դիտարկման ժամանակ անդրադարձ է արվել 2018-2019 ուսումնական տարվա ուսումնական պլանի խախտում ունեցող 17 դպրոցների ուսումնական պլաններին (Հրազդանի թիվ 11 հիմնական, Հրազդանի թիվ 7, Կամարիսի, Բալահովտի, Նոր Երզնկայի,  Քանաքեռավանի, Քասախի թիվ 1, Նուռնուսի, Կապուտանի, Արամուսի, Ողջաբերդի, Զառի,  Գեղաշենի, Գողթի, Արգելի, Ձորաղբյուրի, Ակունքի միջնակարգ դպրոցներ), քանի որ 2017-2018 ուսումնական տարվա խախտման հետևանքները կամ արդեն իսկ վերացվել էր  մարզպետարանի ուսումնասիրության ժամանակահատվածում կամ հետևանքները հնարավոր չէր վերացնել հաջորդող ուսումնական տարում: 
Արդյունքում պարզվել է, որ 17 դպրոցներից խախտման հետևանքները չեն վերացվել հետևյալ 8 դպրոցներում. Արգելի, Բալահովիտի, Ձորաղբյուրի, Ողջաբերդի, Գողթի, Կապուտանի, Զառի և Արամուսի միջնակարգ դպրոցներ, մասնավորապես. 
Հրազդանի թիվ 7 միջնակարգ դպրոց. մարզպետարանի ուսումնասիրության ժամանակ պարզվել է, որ 2018-2019 ուսումնական տարվա սեպտեմբերից մինչև ուսումնասիրության օրը «Ֆիզկուլտուրա» առարկան չի դասավանդվել (հայտարարված մրցույթները չեն կայացել դիմող չլինելու պատճառով):
Դիտարկման ժամանակ պարզվել է, որ մարզպետարանի ուսումնասիրությունից մինչև դիտարկումն ընկած ժամանակահատվածը  նույնպես «Ֆիզկուլտուրա» առարկան չի դասավանդվել (I-XII դասարաններ): Ֆիզկուլտուրայի ուսուցչի թափուր պաշտոնի համար պարբերաբար հայտարարված մրցույթներին դիմող չի եղել: Ներկայումս  2019 թվականի նոյեմբերի 8-ից ֆիզկուլտուրայի դասաժամերը ժամանակավորապես, մինչև նոր մրցույթ, դասավանդում են ոչ մասնագետները:

Նշվածից հետևում է, որ դպրոցը չի ապահովել ՀՀ կառավարության 2010 թվականի ապրիլի 8-ի N 439-Ն որոշմամբ հաստատված «Հանրակրթության պետական չափորոշչի ձևավորման և հաստատման կարգը և հանրակրթության պետական չափորոշիչը` համաձայն N N 1, 2 հավելվածների» «Ֆիզիկական կրթություն և անվտանգ կենսագործունեություն» ուսումնական բնագավառի պահանջները ֆիզիկական կրթության մասով, ինչպես նաև ՀՀ կրթության և գիտության նախարարի համապատասխան հրամաններով հաստատված «Ֆիզկուլտուրա» առարկայի չափորոշիչների (առարկայական ծրագրերի)  պահանջները:
       Հրազդանի թիվ 11 հիմնական դպրոց. ՀՀ կրթության և գիտության նախարարի համապատասխան հրամանով 2018-2019 ուստարում IIե և IIIդ դասարաններում իրականացվել է ֆրանսերենի խորացված ուսուցում, որի ուսումնական պլանը հաստատված է ՀՀ ԿԳՄՍ նախարարի համապատասխան հրամանով, սակայն նշված դասարանների համար ֆրանսերենի խորացված ուսուցմամբ ուսումնական պլանները կազմված և հաստատված չեն եղել տնօրենի կողմից: Դպրոցի հատուկ կրթության ստորաբաժանման դասարաններում 2018-2019 ուսումնական տարիների օրինակելի ուսումնական պլաններով սահմանված դպրոցական բաղադրիչները ամբողջությամբ բաշխված չեն եղել (1-ական ժամ «Կյանքի հմտություններ» առարկային): Դպրոցի հատուկ կրթության ստորաբաժանման 2018-2019 ուսումնական տարվա I-IV քառահամակազմ դասարանի 8 սովորողների, որից 6-ը չափավոր և ծանր մտավոր հետամնացություն ունեցող երեխաներ են, 2-ը՝ թեթև, ուսուցումն իրականացվել է թեթև մտավոր հետամնացություն ունեցող երեխաների դասարանների ուսումնական պլանով: 2018-2019 ուսումնական տարում IIIգ և Vե, հատուկ կրթության ստորաբաժանման II, VI, VII, VIII դասարանների սովորողների համար իրականացվող տնային ուսուցման անհատական ուսումնական պլանները (հաստատված տնօրենի կողմից) առկա չեն եղել: 
Դիտարկման ժամանակ պարզվել է. 2019-2020 ուսումնական տարվա ֆրանսերենի խորացված ուսուցման ուսումնական պլանը հաստատվել է տնօրենի կողմից: Դպրոցի հատուկ կրթության ստորաբաժանման դասարաններում 2019-2020 ուսումնական տարիների օրինակելի ուսումնական պլաններով սահմանված դպրոցական բաղադրիչները ամբողջությամբ բաշխվել են: Դպրոցի հատուկ կրթության ստորաբաժանման 2019-2020 ուսումնական տարվա I-IV քառահամակազմ դասարանի 10 սովորողներից 1 սովորողի հետ իրականացվում է տնային ուսուցում, իսկ մնացած 9-ը ծանր մտավոր հետամնացություն ունեցող երեխաներ են: Ուսուցումն իրականացվում է համապատասխան ուսումնական պլաններով: Դպրոցի հատուկ կրթության ստորաբաժանման 2019-2020 ուսումնական տարվա տնային ուսուցման անհատական ուսումնական պլաններն առկա են և հաստատված են տնօրենի կողմից:

Կամարիսի միջնակարգ դպրոց. 2018-2019 ուսումնական տարիներին VI դասարաններում դպրոցական բաղադրիչից 1-ական ժամեր հատկացվել են «Մշակույթի պատմություն» առարկային (երաշխավորված լրացուցիչ առարկայացանկից, VII-IX դասարանների համար), որի առարկայական ծրագիրը սահմանված կարգով հաստատված չէ:  
Դիտարկման ժամանակ պարզվել է, որ «Մշակույթի պատմություն» առարկան 2018-2019 ուստարվա 2-րդ կիսամյակից VI դասարաններում չի դասավանդվում:   
Մարզպետարանի ուսումնասիրության ժամանակ նշվել է, որ մարզի 90 դպրոցներից 15-ը (ներառյալ վերոնշյալ դպրոցներից Կամարիսի միջնակարգ դպրոցը) 2018-2019 ուսումնական տարվա X դասարաններում ներդրված «Ձեռնարկատիրական կրթություն» առարկայի փորձնական ծրագրին դպրոցական բաղադրիչից հատկացրել են 1 ժամ, որը տարեկան կազմում է 34 ժամ. հաստատված ծրագրով առարկայի ուսումնասիրության համար նախատեսված է տարեկան 68 ժամ:
Դիտարկման արդյունքում պարզվել է, որ 15 դպրոցներից 8–ը «Ձեռնարկատիրական կրթություն» առարկայի փորձնական ծրագրին դպրոցական բաղադրիչից 2019-2020 ուսումնական տարում նույնպես հատկացրել են 1-ական ժամ 10-րդ և (կամ) 11-րդ դասարաններում:
2019-2020 ուսումնական տարվա ուսումնական պլանով, ՀՀ ԿԳՄՍ նախարարության կողմից հաստատված ծրագրերով երաշխավորված առարկայի  «Ձեռնարկատիրական կրթություն» (10-11-րդ դասարաններ) ուսուցումը թե 10-րդ, թե 11-րդ դասարաների համար նախատեսված է տարեկան 68 ժամով: 
Նշված խախտումներն ըստ դպրոցների ներկայացված են ստորև.
	հ/հ
	Ուսումնական հաստատության անվանումը
	2019-2020 ուսումնական տարում «Ձեռնարկատիրական կրթություն» առարկայի փորձնական ծրագրին դպրոցական բաղադրիչից հատկացված դասաժամերի թիվը

	1.
	Արգելի միջնակարգ դպրոց
	10-րդ դասարանում 2 դասաժամ, 11-րդ դասարանում 1 դասաժամ

	2.
	Բալահովիտի միջնակարգ դպրոց
	10-11-րդ դասարաններում 1-ական դասաժամ

	3.
	Ձորաղբյուրի միջնակարգ դպրոց
	10-րդ դասարանում 2 դասաժամ, 11-րդ դասարանում 1 դասաժամ

	4.
	Ողջաբերդի միջնակարգ դպրոց
	10-րդ դասարանում 1 դասաժամ, 11-րդ դասարանում 2 դասաժամ

	5.
	Գողթի միջնակարգ դպրոց
	10-11-րդ դասարաններում 1-ական դասաժամ

	6.
	Կապուտանի միջնակարգ դպրոց
	10-11-րդ դասարաններում 1-ական դասաժամ

	7.
	Զառի միջնակարգ դպրոց
	10-11-րդ դասարաններում 1-ական դասաժամ

	8.
	Արամուսի միջնակարգ դպրոց
	10-րդ դասարանում 2 դասաժամ, 11-րդ դասարանում 1 դասաժամ:


2019-2020 ուսումնական տարում «Ձեռնարկատիրական կրթություն» առարկայի փորձնական ծրագիրը իրականացնելու համար դպրոցական բաղադրիչից դասաժամերը սահմանված կարգով հատկացվել են Նոր Երզնկայի, Քանաքեռավանի, Կամարիսի և Գեղաշենի միջնակարգ դպրոցներում, իսկ Քասախի թիվ 1, Նուռնուսի և Ակունքի միջնակարգ դպրոցներում առարկան չի ուսումնասիրվում: 

Տեղեկատվությունը ներկայացված է հավելվածի «Ուսումնական պլան»  բաժնում:
4. Ուսումնասիրությամբ ընդգրկվող ժամանակահատվածում դպրոցում աշխատանքի ընդունված մանկավարժական աշխատողի մասնագիտական որակավորման և ուսուցչի թափուր տեղի համար կայացած մրցույթի կազմակերպման համապատասխանությունը ՀՀ օրենսդրությանը, ուսուցչի` աշխատանքի ընդունման համապատասխանությունը սահմանված կարգին
Մարզպետարանի ուսումնասիրության արդյունքում 90 դպրոցներից խախտում չի հայտնաբերվել 15-ում (Հրազդանի թիվ 14, Աբովյանի թիվ 7, Եղվարդի թիվ 2, Սարալանջի, Աբովյանի թիվ 5 հիմնական, Մրգաշենի, Արագյուղի, Ձորաղբյուրի, Լեռնանիստի, Ծաղկաձորի, Աղավնաձորի, Բջնիի, Քաղսիի, Քարաշամբի, Նոր Գեղիի թիվ 2 միջնակարգ դպրոցներ)։
Մարզի 75 դպրոցներում հայտնաբերվել են ընդհանուր թվով 226 խախտումներ: 
Մարզպետի գրությամբ տեղեկացվել է, որ տվյալ պահին մարզի 22 դպրոցներում  պարբերաբար հայտարարվում է «Ֆիզկուլտուրա», 13-ում` «Կերպարվեստ», 11-ում՝ «Ինֆորմատիկա», 8-ում՝ «Երաժշտություն», 25-ում՝ «Տեխնոլոգիա» առարկաների ուսուցչի թափուր տեղի մրցույթներ, որոնք չեն համալրվում: Գրադարանավարի պաշտոնի անձնագրի որակավորման պահանջների փոփոխությամբ պայմանավորված արձանագրված խախտումները վերացվել է: Ուսուցիչների մրցույթների ժամկետների ուշացման գերակշիռ մասը տեղի են ունենում տեխնիկական պատճառներով (թերթի տպագրություն, հանձնաժողովի ձևավորում` ուսուցիչների  արձակուրդում գտնվելու ժամանակահատված):
Մարզպետի գրությամբ նաև առաջարկվել է մինչև մրցույթի արդյունքում հաղթող ճանաչվելը, թույլատրել դասավանդելու բարձրագույն կրթությամբ և վերջին տասը տարվա ընթացքում մանկավարժական (կամ ուսուցչական) գործունեության առնվազն  5 տարվա աշխատանքային ստաժ ունեցող ուսուցչին (սահմանված է ՀՀ «Հանրակրթության մասին»  օրենքի 26-րդ հոդվածով): 
Հարկ է նշել, որ տեսչական մարմինը նման լիազորություն չունի:

Դիտարկման արդյունքում պարզվել է, որ մարզպետարանի ուսումնասիրության արդյունքում  հայտնաբերված 226 խախտումներից 99-ն արդեն իսկ ավարտված են համարվել ուսումնասիրությամբ ընկնող ժամանակահատվածում: Ավարտված են համարվել  այն խախտումները, որոնց հետևանքների վերացման նպատակով սահմանված կարգով նշանակվել են (փոխարինվել, ֆիզ. արձակուրդից վերադարձել են, խախտումով նշանակված անձը ստացել է համապատասխան որակավորումը կամ լրացել է սահմանված ստաժը) համապատասխան մասնագետներ, կամ գործընթացի խախտումը (հանձնաժողոցի կազմ, մրցույթի հայտարարման ժամկետ) ուսումնասիրության ժամանակահատվածում չի կրկնվել և (կամ) տվյալ խախտման հետևանքը ուղղման ենթակա չէ: 

Մնացած 127 խախտումներից 84-ը  համարվել են ավարտված ուսումնասիրությունից մինչև դիտարկումն ընկած ժամանակահատվածում:

Ավարտված են համարվել նաև այն խախումները, որոնց հետևանքների վերացման նպատակով կարգավորվել է դասաժամային ծանրաբեռնվածությունը, տվյալ պաշտոնի նկարագրին չհամապատասխանող անձի աշխատանքից ազատումը և տվյալ հաստիքի թափուր լինելը, կամ տվյալ հաստիքի վերաբաշխումը, կամ տվյալ հաստիքի կրճատումը: 

Արդյունքում խախտում ունեցող 75 դպրոցներից 33-ում արձանագրվել է 42 խախտում.
Մարզպետարանի ուսումնասիրության արդյունքում.
1) Վարչական աշխատողների (տնօրեն, փոխտնօրեն) համապատասխան որակավորման դեպքում ուսումնական ծանրաբեռնվածության գերազանցում՝ 5 դպրոց (5 վարչական աշխատող), դիտարկման արդյունքում` 4 դպրոց (4 վարչական աշխատող` տնօրեն). Աբովյանի մտավոր թերզարգացում ունեցող երեխաների թիվ 1 հատուկ դպրոց, Կաթնաղբյուրի հիմնական, Պտղնիի, Վ.Պտղնիի միջնակարգ դպրոցներ:
2) Ուսուցչի՝ համապատասխան որակավորում կամ բարձրագույն կրթություն և վերջին տասը տարվա ընթացքում մանկավարժական (կամ ուսուցչական) գործունեության առնվազն 5 տարվա աշխատանքային ստաժ ունենալու պահանջի խախտում (այդ թվում՝ ժամանակավոր փոխարինումները, մրցույթի արդյունքում հաղթող ճանաչվածները)՝ 46 դպրոց (64 ուսուցիչ), դիտարկման արդյունքում` 10 դպրոց (10 ուսուցիչ). Չարենցավանի թիվ 6 (1), Հրազդանի թիվ 11 հիմնական (1), Նուռնուսի (1), Զորավանի (1), Զովքի (1), Սևաբերդի (1), Գողթի (1), Ջրվեժի (1), Արգելիի (1), Կամարիսի միջնակարգ (1) դպրոցներ:
3) Մանկավարժական աշխատողների (բացառությամբ՝ ուսուցիչների) պաշտոնների անվանացանկով սահմանված որակավորման պահանջների խախտում՝ 52 դպրոց (57 մանկավարժական աշխատող), դիտարկման արդյունքում`  7 դպրոց (8 մանկավարժական աշխատող). 
· դաստիարակչական աշխատանքների կազմակերպիչ` 1 դպրոց (Նոր Հաճնի թիվ 3 հիմնական դպրոց (1)),
· hատուկ մանկավարժ` 1 դպրոց (Հրազդանի թիվ 6 հիմնական դպրոց (1)),

· սոցիալական մանկավարժ` 2 դպրոց (Եղվարդի թիվ 3 հիմնական (1), Ջրվեժի միջնակարգ (1) դպրոցներ),
· գրադարանավար` 2 դպրոց (Հրազդանի թիվ 4 (1), Չարենցավանի թիվ 5 հիմնական (1) դպրոցներ), 
· զինղեկ` 2 դպրոց (Ջրվեժի (1), Արամուսի միջնակարգ (1) դպրոցներ):
4) Ուսուցչի թափուր տեղի համալրում ոչ մրցութային հիմունքներով՝ 6 դպրոց (7 ուսուցիչ), դիտարկման արդյունքում նմանատիպ խախտում չի հայտնաբերվել:
5) Ուսուցչի թափուր տեղի մրցույթի կարգի պահանջների խախտում` 67 դպրոց (122 խախտում), դիտարկման արդյունքում` 23 դպրոց (29 խախտում):
6) Քաղաքացիական պաշտպանության շտաբի պետի նշանակման պահանջի խախտում՝ 1 դպրոց (1 խախտում), դիտարկման արդյունքում` խախտումը վերացվել է:
7) Վարչական աշխատողների (փոխտնօրեն) որակավորման պահանջի խախտում՝ 2 դպրոց (2 խախտում), դիտարկման արդյունքում` խախտումները վերացվել են:
8)  «Ֆիզիկական կուլտուրա» առարկա դասավանդողի մասնագիտական կրթության պահանջի խախտում՝ 17 դպրոց (29 խախտում), դիտարկման արդյունքում` 6 դպրոց (6 խախտում). Աբովյանի մտավոր թերզարգացում ունեցող երեխաների թիվ 1 հատուկ (1), Հրազդանի թիվ 7 հիմնական (1), Հատիսի (1), Արզնիի (1), Նոր  Երզնկայի (1), Զառի (1) միջնակարգ դպրոցներ:
9) Մարզի 3 դպրոցում «ՆԶՊ և անվտանգ կենսագործունեություն» առարկան դասավանդող ուսուցիչներ չունեն սպայական կոչում (1-ը նշանակվելուց 2 տարի անց ստացել է սպայական կոչում), 2 դպրոցներում էլ՝ բարձրագույն կրթություն:
Դիտարկման արդյունքում` 2 դպրոց (2 խախտում). Ջրվեժի, Արամուսի միջնակարգ դպրոցներ:
Ինչպես արդեն նշվել է դիտարկման արդյունքում 42 խախտում (վարչական աշխատողներ, մանկավարժական կադրեր (այդ թվում ուսուցիչներ,) մրցույթի ընթացակարգ) արձանագրվել են 33 դպրոցներում: Հատկանշական է այն հանգամանքը, որ վերոնշյալ խախտումների մի մասը արձանագրվել է դեռ մարզպետարանի ուսումնասիրության ժամանակ և մինչև դիտարկումն ընկած ժամանակահատվածում միջոցներ չեն ձեռնարկվել վերացնելու ուղղությամբ. խախտումներով նշանակված անձինք շարունակում են աշխատել: Որոշ դեպքերում ձեռնարկվել են միջոցներ, արդյունքում`  արդեն իսկ արձանագրված խախտումը վերացնելու փոխարեն կատարվել են նոր խախտումներ, 7 դպրոց (10 խախտում) մասնավորապես. 
· վարչական աշխատողների (տնօրեն, փոխտնօրեն) համապատասխան որակավորման դեպքում ուսումնական ծանրաբեռնվածության գերազանցում՝ 2 դպրոց. Աբովյանի մտավոր թերզարգացում ունեցող երեխաների թիվ 1 հատուկ (1), Պտղնիի (1) միջնակարգ դպրոցներ,
· գրադարանավար` 1 դպրոց (Հրազդանի թիվ 4 հիմնական դպրոց (1)), 

· զինղեկ` 1 դպրոց (Արամուսի միջնակարգ դպրոց (1)),
· ուսուցչի թափուր տեղի մրցույթի կարգի պահանջների խախտում` 6 դպրոց Աբովյանի մտավոր թերզարգացում ունեցող երեխաների թիվ 1 հատուկ (1), Արզականի (1), Սոլակի (1), Նուռնուսի (1), Պտղնիի (1), Արամուսի (1) միջնակարգ դպրոցներ:
Մարզպետարանի ուսումնասիրության ժամանակ Չարենցավանի թիվ 6 հիմնական դպրոցում արձանագրվել է խախտում մրցույթային կարգով «Հայոց եկեղեցու պատմություն» առարկայի ուսուցչի նշանակման վերաբերյալ: Վերջինս ավարտել է ԵՊՀ-ն` Աստվածաբանություն մասնագիտությամբ:

Դիտարկման ընթացքում դպրոցի տնօրենի կողմից ներկայացվել է ՀՀ կրթության և գիտության նախարարի տեղակալի 2018 թվականի հոկտեմբերի 25-ի N 03/07.2/16038-18 գրությունն առ այն, որ «Հայաստանյաց Սուրբ Եկեղեցու քրիստոնեական դաստիարակության կենտրոնի» տնօրեն Վարդան Եպիսկոպոս Նավասարդյանի կողմից 2018 թվականի հոկտեմբերի 10-ին ՀՀ կրթության և գիտության նախարարություն պատասխան գրությամբ /թիվ ԿՆ/07/ ներկայացված տեղեկատվության համաձայն` «Երևանի պետական համալսարանի «Աստվածաբանության» ֆակուլտետի շրջանավարտներն ունեն մասնագիտական համապատասխան պատրաստվածություն` դասավանդելու «Հայոց եկեղեցու պատմություն» առարկան հանրակրթական դպրոցներում»: Ըստ գրության, ելնելով վերոգրյալից, նախարարությունը չի առարկել,  որպեսզի ԵՊՀ-ի «Աստվածաբանության» ֆակուլտետի շրջանավարտը մասնակցի «Հայոց եկեղեցու պատմություն» առարկայի ուսուցչի թափուր տեղի համար հայտարարված մրցույթին:
Դիտարկման արդյունքում Չարենցավանի թիվ 6 հիմնական դպրոցի խախտումը կրկին նշվել է, հիմք ընդունելուվ ՀՀ կրթության և գիտության նախարարի 2013 թվականի ապրիլի 15-ի N 396-Ն հրամանով հաստատված  «Ուսումնական հաստատության ուսուցչի թափուր տեղի համար անցկացվող մրցույթի օրինակելի կարգը» համաձայն Հավելվածի 15-րդ կետի պահանջի` «Մրցույթին կարող է մասնակցել Հաստատության տվյալ Թափուր տեղին ներկայացվող` «Հանրակրթության մասին» Հայաստանի Հանրապետության օրենքի 26-րդ հոդվածի 1-ին մասի պահանջներին համապատասխանող անձը», իսկ  «Հանրակրթության մասին» Հայաստանի Հանրապետության օրենքի 26-րդ հոդվածի 1-ին մասի պահանջի համաձայն «Ուսումնական հաստատության ուսուցիչ կարող է լինել այն անձը, որը ստացել է մանկավարժական համապատասխան որակավորում (բակալավրի, մագիստրոսի, դիպլոմավորված մասնագետի կրթական աստիճանով) կամ ունի բարձրագույն կրթություն և վերջին տասը տարվա ընթացքում մանկավարժական (կամ ուսուցչական) գործունեության առնվազն 5 տարվա աշխատանքային ստաժ»։
Մարզպետարանի ուսումնասիրության ժամանակ Ջրվեժի միջնակարգ դպրոցում արձանագրվել է խախտում մրցույթային կարգով (նաև` մինչև մրցույթ) մաթեմատիկայի ուսուցչի նշանակման վերաբերյալ: Նշանակված անձն ավարտել է Մովսես Խորենացի համալսարանը` «Կիրառական մաթեմատիկայի ուսուցիչ» որակավորմամբ: 
Դիտարկման ընթացքում տնօրենի կողմից ներկայայացվել է ՀՀ կրթության և գիտության նախարարի տեղակալի 2018 թվականի նոյեմբերի 11-ի գրությունն առ այն, որ ուսումնասիրության արդյունքում հայտնում է, որ նման դիպլոմով անձը սահմանված կարգով կարող է մասնակցել հանրակրթական ուսումնական հաստատության «Մաթեմատիկա» առարկայի ուսուցչի թափուր տեղի համար անցկացվող մրցույթին:

Դիտարկման արդյունքում Ջրվեժի միջնակարգ դպրոցի խախտումը կրկին նշվել է՝ հիմք ընդունելով նախորդ նույնանման դեպքի հիմնավորումը:
Մարզպետարանի ուսումնասիրության ժամանակ Նոր Հաճնի թիվ 3 հիմնական դպրոցում արձանագրվել է խախտում դաստիարակչական աշխատանքների կազմակերպչի պաշտոնի նկարագրի պահանջների անհամապատասխանության վերաբերյալ:
Դիտարկման ժամանակ տնօրենի կողմից ներկայացվել են լրացուցիչ փաստաթղթեր առ այն, որ խախտումով նշանակված անձն ավարտել է Հայաստատնի Հանրապետության Գործնական հոգեբանության և սոցիոլոգիայի «Ուրարտու» համալսարանը` «Հոգեբանություն» մասնագիտությամբ: Ըստ նշված դիպլոմի ներդիրի նշված անձն ունի «Մանկավարժություն և հոգեբանություն» մասնագիտացում:
Համաձայն ՀՀ կառավարության 2010 թվականի հոկտեմբերի 14-ի N 1391-Ն որոշմամբ հաստատված «Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության մանկավարժական աշխատողների պաշտոնների անվանացանկը և նկարագրերը` համաձայն N 4 հավելվածի» 6-րդ գլխի 3-րդ կետի 1-ին ենթակետի պահանջի «Հանրակրթական ուսումնական հաստատության սովորողների հետ դաստիարակչական աշխատանքների կազմակերպչի պաշտոնն զբաղեցնողը պետք է ունենա բարձրագույն (բակալավր, դիպլոմավորված մասնագետ, մագիստրոս) կամ միջին մասնագիտական կրթություն` մանկավարժական որակավորմամբ:»:
Դիտարկման արդյունքում Նոր Հաճնի թիվ 3 հիմնական դպրոցի խախտումը կրկին նշվել է:
Ստորև բերված աղյուսակում նշված են կրթության բնագավառը կարգավորող ՀՀ օրենսդրության պահանջները և դրանք խախտած դպրոցները.
	«Հանրակրթության մասին» ՀՀ օրենք

	25-րդ հոդվածի 4-րդ մաս. «Պետական ուսումնական հաստատության մեկ դրույքով պաշտոնավարող վարչական աշխատողը համապատասխան որակավորման դեպքում համատեղության կարգով կարող է ունենալ շաբաթական մինչև ութ դասաժամ ուսումնական ծանրաբեռնվածություն: Կես դրույքով պաշտոնավարող և համապատասխան որակավորում ունեցող պետական ուսումնական հաստատության վարչական աշխատողը համատեղության կարգով կարող է ունենալ շաբաթական մինչև տասնչորս դասաժամ ուսումնական ծանրաբեռնվածություն»:
	Վերին Պտղնիի մ/դ (1),

Կաթնաղբյուրի հ/դ (1), Պտղնիի մ/դ (1),  
Աբովյանի մտավոր թերզարգացում ունեցող երեխաների թիվ 1 հատուկ դպրոց (1)

	26-րդ հոդվածի 1-ին մաս. «Ուսումնական հաստատության ուսուցիչ կարող է լինել այն անձը, որը ստացել է մանկավարժական համապատասխան որակավորում (բակալավր, դիպլոմավորված մասնագետ, մագիստրոս) կամ ունի բարձրագույն կրթություն և վերջին տասը տարվա ընթացքում մանկավարժական (կամ ուսուցչական) գործունեության առնվազն 5 տարվա աշխատանքային ստաժ»:
	Նուռնուսի մ/դ (1), Զորավանի մ/դ (1),

Զովքի մ/դ (1), Սևաբերդի մ/դ (1), Գողթի մ/դ (1), Ջրվեժի մ/դ (1), Արգելիի մ/դ (1), Չարենցավանի թիվ 6 հ/դ (1), Հրազդանի թիվ 11 հ/դ (1), Կամարիսի մ/դ (1) 

	«Ֆիզիկական կուլտուրայի և սպորտի մասին» ՀՀ օրենք

	9.1. մաս. «Ուսումնական հաստատությունում «Ֆիզիկական կուլտուրա» առարկան և արտադասարանական մարզական խմբում դասավանդող անձի մասնագիտական կրթությունը պարտադիր է»:
	Հրազդանի թիվ 7 հ/դ (1), Հատիսի մ/դ (1), Արզնիի մ/դ (1), Աբովյանի մտավոր թերզարգացում ունեցող երեխաների թիվ 1 հատուկ դպրոց (1), Նոր  Երզնկայի մ/դ (1), Վերին Պտղնիի մ/դ (1), Զառի մ/դ (1)

	ՀՀ կառավարության 2010 թ. հոկտեմբերի 14-ի N 1391-Ն որոշմամբ հաստատված` «ՀՀ ընդհանուր ծրագրեր իրականացնող հանրակրթական ուսումնական հաստատության մանկավարժական աշխատողների պաշտոնների անվանացանկը և նկարագրերը»

	6-րդ բաժնի 3-րդ կետ. «... դաստիարակչական աշխատանքների կազմակերպչի պաշտոնն զբաղեցնողը պետք է ունենա բարձրագույն (բակալավր, դիպլոմավորված մասնագետ, մագիստրոս) կամ միջին մասնագիտական կրթություն` մանկավարժական որակավորմամբ»:
	Նոր Հաճնի 3 հ/դ (1)



	8-րդ բաժնի 3-րդ կետի 1-ին ենթակետ. «Հանրակրթական ուսումնական հաստատության հատուկ մանկավարժը պետք է ունենա բարձրագույն (բակալավր, դիպլոմավորված մասնագետ, մագիստրոս) մասնագիտական կրթություն` համապատասխան մանկավարժության որակավորմամբ»:
	Հրազդանի 6 հ/դ (1)



	10-րդ բաժնի 3-րդ կետ. «... սոցիալական մանկավարժի պաշտոնը զբաղեցնողը պետք է ունենա բարձրագույն (բակալավր, դիպլոմավորված մասնագետ, մագիստրոս) մասնագիտական կրթություն (սոցիալական մանկավարժություն, սոցիալական աշխատանք մաս​նագիտու​թյուններ որակավորմամբ»:
	Եղվարդի թիվ 3 հ/դ (1),

Ջրվեժի մ/դ (1)

	11-րդ բաժնի 3-րդ կետի 1-ին ենթակետ. «...զինղեկի պաշտոնն զբաղեցնողը պետք է ունենա բարձրագույն (բակալավր, դիպլոմավորված մասնագետ, մագիստրոս) կամ միջին մասնագիտական կրթություն, սպայական կոչում»:
	Արամուսի մ/դ (1), Ջրվեժի մ/դ (1) 

	12-րդ բաժնի 3-րդ կետ. «... գրադարանավարի պաշտոնն զբաղեցնողը պետք է ունենա բարձրագույն (բակալավր, դիպլոմավորված մասնագետ, մագիստրոս) կամ միջին մասնագիտական կրթություն` համապատասխան որակավորմամբ»:
	Հրազդանի թիվ 4 հ/դ  (1),  Չարենցավանի թիվ 5 հ/դ (1) 

	ՀՀ կրթության և գիտության նախարարի` 2013թ. ապրիլի 15-ի N 396-Ն հրամանով հաստատված «Հանրակրթական ուսումնական հաստատության ուսուցչի թափուր տեղի համար մրցույթի օրինակելի կարգ»

	5-րդ կետ, «Մրցույթը հայտարարվում է Թափուր տեղ առաջանալու օրվանից` 7-օրյա ժամկետում: Անկախ պատճառներից մրցույթը չկայանալու դեպքում Թափուր տեղը լրացնելու համար պարբերաբար հայտարարվում է մրցույթ` մինչև հաղթող ճանաչվելը` պահպանելով սույն կարգի պահանջները»:
	Գողթի մ/դ (1)

	6-րդ կետ. «Թափուր տեղ առաջանալու օրվանից մինչև մրցույթը կայանալու, Թափուր տեղը մրցութային կարգով չհամալրվելու կամ մրցույթի արդյունքում հաղթող չճանաչվելու դեպքում (անկախ պատճառներից), որոշակի ժամկետով պայմանագրով աշխատանքի կարող են ընդունվել համապատասխան մասնագիտական որակավորում ունեցող անձինք, իսկ լեռնային, բարձրլեռնային և սահմանամերձ բնակավայրերի Հաստատություններում` նաև ուսուցչի որակավորում շնորհող բուհերի հեռակա ուսուցմամբ ավարտական կուրսերի համապատասխան մասնագիտությամբ սովորող ուսանողները»:
	Հրազդանի թիվ 7 մ/դ (1), Արզականի մ/դ (1),

Սոլակի մ/դ (1), Ֆանտանի մ/դ (1), 

Հատիսի մ/դ (1), Թեղենիքի մ/դ (1),

Արզնիի մ/դ (1), Նուռնուսի մ/դ (2), Աբովյանի մտավոր թերզարգացում ունեցող երեխաների թիվ 1 հատուկ դպրոց (2), Զառի մ/դ (1), Հրազդանի թիվ 5  հ/դ (1),  Չարենցավանի հ. 4 հ/դ (2), Գեղարդի մ/դ (1), Գողթի մ/դ (1), Ջրվեժի մ/դ (2), Պտղնիի մ/դ (1), Արամուսի մ/դ (1), Կամարիսի մ/դ (1), Նոր Երզնկայի մ/դ (1)

	15-րդ կետ. «Մրցույթին կարող է մասնակցել Հաստատության տվյալ Թափուր տեղին ներկայացվող՝ «Հանրակրթության մասին» Հայաստանի Հանրապետության օրենքի 26-րդ հոդվածի 1-ին մասի պահանջներին համապատասխանող անձը»:
	Զորավանի մ/դ (1), 
Հրազդանի հ. 11 հ/դ (1), 

Չարենցավանի հ.6 հ/դ (1) 


Տեղեկատվությունը ներկայացված է հավելվածի «Մանկավարժներ» բաժնում: 
5. «Ֆիզկուլտուրա» առարկայի` համապատասխան մասնագետի կողմից դասավանդումը
Մարզպետարանի ուսումնասիրության ժամանակ պարզվել է, որ 90 դպրոցներից 17-ում (Չարենցավանի թիվ 4, Նոր Հաճնի թիվ 1, Նոր Հաճնի թիվ 3, Աբովյանի թիվ 2, Գետարգելի, Գառնի Բանավանի հիմնական, Աղավնաձորի, Ջրառատի, Սոլակի, Քաղսիի, Քանաքեռավանի, Քարաշամբի, Նուռնուսի, Մայակովսկու, Ձորաղբյուրի  միջնակարգ դպրոցներ) «Ֆիզկուլտուրա» առարկայի բոլոր դասաժամերը դասավանդում են համապատասխան որակավորում ունեցող մասնագետները:
Մարզի 5 դպրոցներում (Արտավազի, Փյունիկի, Թեղենիքի, Ողջաբերդի և Գեղադիրի միջնակարգ դպրոցներ) «Ֆիզկուլտուրա» առարկայի բոլոր դասաժամերը դասավանդվում են միջին մասնագիտական կրթությամբ ուսուցիչների կողմից, ովքեր ընդունվել են դպրոց որպես ֆիզկուլտուրայի ուսուցիչ 2009 թվականից առաջ:
Մարզի 8 դպրոցներում (Հրազդանի թիվ 2, թիվ 4, թիվ 8, թիվ 11, Չարենցավանի թիվ 2, Աբովյանի թիվ 10 հիմնական, Ծաղկաձորի, Վ. Պտղնիի միջնակարգ դպրոցներ) ֆիզկուլտուրայի դասաժամերը դասավանդում է համապատասխան մասնագետը, բացառությամբ 1-ին դասարանի:
Մարզի 21 դպրոցներում (Հրազդանի թիվ 5, Չարենցավանի թիվ 5, Չարենցավանի թիվ 6, Բյուրեղավանի, Կաթնաղբյուրի հիմնական, Ալափարսի, Կարենիսի, Մարմարիկի, Մեղրաձորի, Ֆանտանի, Բուժականի, Մրգաշենի, Նոր Գեղի թիվ 1, Նոր Գեղի թիվ 2, Արզնիի, Կամարիսի, Նորգյուղի, Կոտայքի, Կապուտանի, Ակունքի, Զառի միջնակարգ դպրոցներ) ֆիզկուլտուրայի դասաժամերը դասավանդում են համապատասխան մասնագետները՝ բացառությամբ 1-4-րդ դասարանների:
Մարզի 8 դպրոցներում (Գետամեջի, Ջրաբերի, Առինջի, Հացավանի, Գեղարդի, Հատիսի միջնակարգ դպրոցներ, Աբովյանի մտավոր թերզարգացում ունեցող երեխաների թիվ 1 հատուկ դպրոց) «Ֆիզկուլտուրա» առարկան դասավանդող մասնագետները չունեն համապատասխան որակավորում:
Չի ապահովվել «Ֆիզիկական կուլտուրայի և սպորտի մասին» ՀՀ օրենքի 9.1. մասի`  «Ուսումնական հաստատությունում «Ֆիզիկական կուլտուրա» առարկան և արտադասարանական մարզական խմբում դասավանդող անձի մասնագիտական կրթությունը պարտադիր է» պահանջի կատարումը:
Մարզպետի գրությամբ տեղեկացվել է, որ այն դպրոցներում, որտեղ «Ֆիզկուլտուլտուրա» առարկան դասավանդում են տարրական դասարանների ուսուցիչները ֆիզկուլտուրայի ուսուցիչները ծանրաբեռնված են 1 դրույք և ավել դասաժամերով: Նշվել է նաև, որ տարրական դասարանների ուսուցիչների չդասավանդելու դեպքում, նրանց ծանրաբեռնվածությունը կկազմի շուրջ 13-14 դասաժամ: Տարրական դասարանների ուսուցիչների բոլոր մրցույթները տեղի են ունենում խախտումներով, քանի որ տվյալ ուսուցիչները չեն ունենում 1 դրույք ծանրաբեռնվածություն: Առաջարկվել է օրենսդրական համապատասխան փոփոխություն իրականացնել,  որով կթույլատրվի տարրական դասարանի ուսուցչին պարապելու նաև «Ֆիզկուլտուրա» առարկան:
Դիտարկման արդյունքում պարզվել է, որ մարզի 90 դպրոցներից 41 դպրոցներում (24 դպրոցներում կարգավորվել է)  «Ֆիզկուլտուրա» առարկայի բոլոր դասաժամերը դասավանդում են համապատասխան որակավորում ունեցող մասնագետները:
Մարզի 8 դպրոցներից 3-ում (Հրազդանի թիվ 4, թիվ 11, Վ. Պտղնիի միջնակարգ դպրոցներ) ֆիզկուլտուրայի դասաժամերը դասավանդում են համապատասխան մասնագետները, բացառությամբ 1-ին դասարանի ////
Մարզի 21 դպրոցներից 19-ում (Հրազդանի թիվ 5, Բյուրեղավանի, Կաթնաղբյուրի հիմնական, Ալափարսի, Կարենիսի, Մարմարիկի, Մեղրաձորի, Ֆանտանի, Բուժականի, Մրգաշենի, Նոր Գեղի թիվ 1, Նոր Գեղի թիվ 2, Արզնիի, Կամարիսի, Նորգյուղի, Կոտայքի, Կապուտանի, Ակունքի, Զառի միջնակարգ դպրոցներ) ֆիզկուլտուրայի դասաժամերը դասավանդում են համապատասխան մասնագետները՝ բացառությամբ 1-4-րդ դասարանների:
Մարզի 8 դպրոցներից 3-ում (Առինջի, Հատիսի միջնակարգ դպրոցներ, Աբովյանի մտավոր թերզարգացում ունեցող երեխաների թիվ 1 հատուկ դպրոց) «Ֆիզկուլտուրա» առարկան դասավանդող մասնագետները չունեն համապատասխան որակավորում:
Չի ապահովվել «Ֆիզիկական կուլտուրայի և սպորտի մասին» ՀՀ օրենքի 9.1. մասի` «Ուսումնական հաստատությունում «Ֆիզիկական կուլտուրա» առարկան և արտադասարանական մարզական խմբում դասավանդող անձի մասնագիտական կրթությունը պարտադիր է» պահանջի կատարումը:
Այսպիսով, մարզի 90 դպրոցներից 41 դպրոցներում «Ֆիզկուլտուրա» առարկայի բոլոր դասաժամերը դասավանդում են համապատասխան որակավորում ունեցող մասնագետները, թվով 8 դպրոցներում (Արտավազի, Փյունիկի, Թեղենիքի, Ողջաբերդի,  Գեղադիրի, Արգելի, Ջրվեժի միջնակարգ և Գառնիի թիվ 1 հիմնական դպրոցներ) «Ֆիզկուլտուրա» առարկայի բոլոր դասաժամերը դասավանդվում են միջին մասնագիտական կրթությամբ ուսուցիչների կողմից, ովքեր ընդունվել են դպրոց որպես ֆիզկուլտուրայի ուսուցիչ 2009 թվականից առաջ:
Դիտարկման արդյունքում պարզվել է, որ  մնացած 41 դպրոցներում «Ֆիզկուլտուրա» առարկան դասավանդող ոչ բոլոր մասնագետները ունեն համապատասխան որակավորում:

Խախտում ունեցող 41 դպրոցներից 20-ում (Հրազդանի թիվ 5, Հրազդանի հ. 14 հ/դ, Բյուրեղավանի, Աբովյանի թիվ 8, Եղվարդի թիվ 3, Սարալանջի հիմնական և  Բուժականի, Զովունիի, Մրգաշենի, Նոր Արտամետի, Առինջի, Գողթի, Նորգյուղի, Կապուտանի, Ակունքի, Սևաբերդի, Բջնիի և Մարմարիկի, Արագյուղի, Մեղրաձորի  միջնակարգ դպրոցներ), որտեղ տարրական դասարաններում դասավանդում են դասվարները հայտարարված են մրցույթներ ֆիզկուլտուրայի ուսուցչի թափուր տեղի համար:

 Տեղեկատվությունը ներկայացված է հավելվածի «Ֆիզկուլտուրա» բաժնում:
6. Մարզպետի կողմից խորհրդի անդամների առաջադրումը, դպրոցի մանկավարժական, ծնողական խորհուրդների որոշումների հիման վրա խորհրդի անվանական կազմի հաստատումը կամ կարգի պահանջների խախտման դեպքում` խորհրդի անվանական կազմում առաջադրված անձի կամ անձանց թեկնածությունը մերժելը, առաջադրված խորհրդի անդամների լիազորությունները մարզպետի կողմից վաղաժամկետ դադարեցնելը
Մարզպետարանում իրականացված ուսումնասիրության արդյունքում դպրոցների կոլեգիալ կառավարման մարմինների (այսուհետէ խորհուրդ) ընտրության գործընթացում հայտնաբերվել են մի շարք խախտումներ (սահմանված ժամկետների ուշացում, խորհրդի անդամի ոչ ճիշտ առաջադրում, ընտրություն):
Մարզպետի գրությամբ տեղեկացվել է, որ դպրոցների խորհուրդների ձևավորման ժամկետների ուշացումը պայմանավորված է եղել առաջադրող մարմինների կողմից անդամների ուշ ներկայացմամբ (ՀՀ կրթության և գիտության նախարարությունը ևս ուշ է ներկայացրել), իսկ այն անդամները, ովքեր նշանակվել են խախտումներով` փոփոխվել են և համապատասխանեցվել են սահմանված պահանջներին:
Դիտարկման արդյունքում պարզվել է. 

Աբովյանի մտավոր թերզարգացում ունեցող երեխաների թիվ 1 հատուկ դպրոցի մանկավարժական խորհրդի կողմից առաջադրված մեկ անդամը տվյալ դպրոցում չի ունեցել 3 տարվա մանկավարժական գործունեության ստաժ: Դիտարկման ժամանակ պարզվել է, որ նշված անդամի փոփոխություն չի կատարվել, քանի որ վերջինիս սահմանված մանկավարժական ստաժը լրացել է դեռևս մարզպետարանի ուսումնասիրության ժամանակահատվածում:

Չարենցավանի թիվ 2 հիմնական դպրոցի ծնողական խորհրդի կողմից խորհրդի անդամ առաջադրված ծնողներից մեկը միաժամանակ եղել է դպրոցի սովորողների հետ դաստիարակչական աշխատանքների կազմակերպիչը: Դիտարկման ժամանակ պարզվել է, որ նշված անդամի փոփոխությունը կատարվել է ՀՀ Կոտայքի մարզպետի 15.11.2019թ. N 342 որոշմամբ: Փոփոխված անդամը նշված դպրոցում չի աշխատում:
Զառի միջնակարգ դպրոցի խորհրդի կազմում ՀՀ կրթության և գիտության  նախարարի կողմից առաջադրվել է նույն դպրոցի զինղեկը (երեխան 2015-2016 ուսումնական տարում սովորել է 9-րդ դասարանում): Դիտարկման արդյունքում պարզվել է, որ անդամի փոփոխությունը կատարվել է մարզպետի 09.04.2019թ. N 81 որոշմամբ: Փոփոխված անդամը նշված դպրոցում սովորող երեխա չունի:
Գեղարդի միջնակարգ դպրոցի խորհրդի կազմում լիազոր մարմնի կողմից առաջադրվել է դպրոցի կենսաբանության ուսուցիչը (երեխան սովորում է 6-րդ դասարանում): Դիտարկման արդյունքում պարզվել է, որ նշված անդամի փոփոխություն չի կատարվել: Վերջինիս երեխան ներկայումս սովորում է 7-րդ դասարանում:

Այսպիսով խորհրդի անդամի ոչ ճիշտ առաջադրումը, ընտրություն կատարած 4 դպրոցներից 1 դպրոցի` Գեղարդի միջնակարգ դպրոցի խորհրդի անդամը շարունակում է մնալ խախտումով:

Ինչ վերաբերում է Եղվարդի թիվ 2 հիմնական դպրոցի ծնողական խորհրդի կողմից առաջադրված (վերընտրված) անդամի` խորհրդի անվանական կազմում հաստատելու վերաբերյալ մարզպետարանի ուսումնասիրության ժամանակահատվածում մարզպետի որոշման առկա չլինելուն, ապա դիտարկման ժամանակ պարզվել է, որ անվանական կազմը հաստատվել է մարզպետի 08.11.2018թ. հ. 337-Ա որոշմամբ:
Չի պահպանվել ՀՀ կրթության և գիտության նախարարի 2010 թվականի մարտի 18-ի N 113-Ն հրամանով հաստատված «Պետական հանրակրթական ուսումնական հաստատություն» պետական ոչ առևտրային կազմակերպության կոլեգիալ կառավարման մարմնի` խորհրդի ձևավորման կարգի 11.1 (11.1 Հաստատության խորհրդի կազմում ՀՀ կրթության և գիտության նախարարության, լիազորված մարմնի և ծնողական խորհրդի կողմից չի կարող առաջադրվել տվյալ ուսումնական հաստատությունում սովորողի այն ծնողը, ով միաժամանակ հանդիսանում է տվյալ հաստատության մանկավարժ:) կետի պահանջի կատարումը.
Տեղեկատվությունը ներկայացված է հավելվածի «Այլ խախտումներ» բաժնում:

Դիտարկման ընթացքում անդրադարձ չի արվել այն խախտումներին, որոնց հետևանքներն արդեն իսկ վերացված են եղել դեռևս ուսումնասիրության ժամանակահատվածում կամ խախտման հետևանքները հնարավոր չէր վերացնել:  

Դիտարկման ընթացքում մանկապարտեզների, դպրոցների, միջին մասնագիտական ուսումնական հաստատությունների տնօրեններին ըստ անհրաժեշտության, տրամադրվել է իրավական, մասնագիտական և մեթոդական աջակցություն:
Դիտարկման (ստուգման) արդյունքները ցույց են տալիս, որ կրթության բնագավառը կարգավորող օրենսդրության պահանջներն ունեն իրավական կարգավորումների կամ պարզաբանումների անհտրաժեշտություն: Այսպես. 
1. Համաձայն ՀՀ կրթության և գիտության նախարարի 2007 թվականի հունվարի 26-ի N 29-Ն հրամանով (փոփոխություն 2017 թվականի նոյեմբերի 16 N 1318-Ն) հաստատված «ՀՀ պետական և համայնքային նախադպրոցական ուսումնական հաստատությունների օրինակելի հաստիքացուցակը, խմբերի խտությունը, նորմատիվները (համաձայն 1, 2  հավելվածների)» Հավելված 1-ի 26-րդ կետի պահանջի սահմանված է «Ֆիզկուլտուրայի հրահանգիչ մանկապարտեզի՝ 4 տարեկան և ավագ նախադպրոցական հասակի երեխաների յուրաքանչյուր խմբին՝ 0,25 դրույք։»:

Եթե վերը նշված տարիքի երեխաներն ընդգրկված են լինում մինչև 4 տարեկան երեխաների հետ տարատարիք խմբերում, ապա այդ խմբերին  ֆիզկուլտուրայի հրահանգչի հաստիք չի հատկացվում: 

Արդյունքում խախտվում է «Կրթության մասին» ՀՀ օրենքի 5-րդ հոդվածի «ա» մասի պահանջը «Նախադպրոցական կրթության իրականացման սկզբունքներն են` յուրաքանչյուր երեխայի բազմակողմանի զարգացման, ունակությունների, հակումների, կարողությունների, ընդունակությունների, ձիրքերի դրսևորման համար պայմանների հավասարությունը.»:

Ելնելով վերոգրյալից` անհրաժեշտ է ՀՀ ԿԳՄՍ նախարարություն ներկայացնել առաջարկություն ՀՀ կրթության և գիտության նախարարի 2007 թվականի հունվարի 26-ի N 29-Ն հրամանով հաստատված «ՀՀ պետական և համայնքային նախադպրոցական ուսումնական հաստատությունների օրինակելի հաստիքացուցակը, խմբերի խտությունը, նորմատիվները (համաձայն 1, 2  հավելվածների)» Հավելված 1-ում ներառել իրավական կարգավորումներ ֆիզկուլտուրայի հրահանգչի հաստիքի տրամադրման հետ կապված: 
2. Համաձայն ՀՀ կառավարության 2010 թվականի հոկտեմբերի 14-ի N 1391-Ն որոշմամբ հաստատված «Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության մանկավարժական աշխատողների պաշտոնների անվանացանկը և նկարագրերը` համաձայն N 4 հավելվածի» 6-րդ գլխի 3-րդ կետի 1-ին ենթակետի պահանջի «Հանրակրթական ուսումնական հաստատության սովորողների հետ դաստիարակչական աշխատանքների կազմակերպչի պաշտոնն զբաղեցնողը պետք է ունենա բարձրագույն (բակալավր, դիպլոմավորված մասնագետ, մագիստրոս) կամ միջին մասնագիտական կրթություն` մանկավարժական որակավորմամբ:»:
ՀՀ կառավարության վերոնշյալ որոշմամբ մանկավարժական աշխատողների անվանացանկով, որպես մանկավարժական աշխատող սահմանված է նաև հանրակրթական ուսումնական հաստատության հոգեբանը: Վերջինիս պաշտոնային պարտականություններին, գիտելիքներին, կարողություններին և հմտություններին ներկայացվող ընդհանրական պահանջների նկարագիրը ապահովող անձը կարող է ապահովել նույն անվանացանկով սահմանված հանրակրթական ուսումնական հաստատության դաստիարակչական աշխատանքների կազմակերպչի պաշտոնային  պարտականությունների, ինչպես նաև գիտելիքներին, կարողություններին և հմտություններին ներկայացվող ընդհանրական պահանջների  կատարումը:

Ելնելով վերոգրյալից` անհրաժեշտ է ավելացնել իրավական կարգավորում ՀՀ կառավարության 2010 թվականի հոկտեմբերի 14-ի N 1391-Ն որոշմամբ հաստատված «Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության մանկավարժական աշխատողների պաշտոնների անվանացանկը և նկարագրերը` համաձայն N 4 հավելվածի» 6-րդ գլխի 3-րդ կետի 1-ին ենթակետի պահանջում, որը հնարավորություն կտա ինչպես հատուկ մանկավարժին, սոցիալական մանկավարժին, այնպես էլ հոգեբանին զբաղեցնելու հանրակրթական ուսումնական հաստատության սովորողների հետ դաստիարակչական աշխատանքների կազմակերպչի պաշտոնը:

3. Համաձայն ՀՀ կրթության և գիտության նախարարի 2013 թվականի ապրիլի 15-ի N 396 հրամանով հաստատված  «Հանրակրթական ուսումնական հաստատության ուսուցչի թափուր տեղի համար անցկացվող մրցույթի օրինակելի կարգը»` համաձայն Հավելվածի (այսուհետ` ուսուցչի մրցույթի կարգ) 6-րդ կետի պահանջի. «Թափուր տեղ առաջանալու օրվանից մինչև մրցույթը կայանալու, Թափուր տեղը մրցութային կարգով չհամալրվելու կամ մրցույթի արդյունքում հաղթող չճանաչվելու դեպքում (անկախ պատճառներից), որոշակի ժամկետով պայմանագրով աշխատանքի կարող են ընդունվել համապատասխան մասնագիտական որակավորում ունեցող անձինք, իսկ լեռնային, բարձրլեռնային և սահմանամերձ բնակավայրերի Հաստատություններում` նաև ուսուցչի որակավորում շնորհող բուհերի հեռակա ուսուցմամբ ավարտական կուրսերի համապատասխան մասնագիտությամբ սովորող ուսանողները:»:
Համապատասխան մասնագիտական որակավորում է շնորհվում (շնորհվել) ոչ միայն բարձրագույն, այլ նաև նախնական (արհեստագործական) և միջին մասնագիտական կրթական ծրագրեր իրականացնող ուսումնական հաստատությունների կողմից:

Հայաստանի Հանրապետության դպրոցներում դեռևս շարունակում են աշխատել միջին մասնագիտական կրթությամբ (համապատասխան որակավորմամբ) դասվարներ, տեխնոլոգիայի, երաժշտության, կերպարվեստի ֆիզկուլտուրայի, ռուսերենի ուսուցիչներ (նշված առարկաների ուսուցիչների թափուր տեղերը տարիներով չեն համալրվում համապատասխան մասնագետ չլինելու պատճառով):

Եթե դպրոցը մինչև մրցույթ աշխատանքի ընդունի մասնագիտական որակավորում ունեցող անձի, որն ունենա միջին մասնագիտական կրթություն դա կհամապատասխանի ուսուցչի մրցույթի կարգի 6-րդ կետի պահանջին, սակայն կհակասի «Հանրակրթության մասին» ՀՀ օրենքի 26-րդ հոդվածի 1-ին կետի պահանջին. «Ուսումնական հաստատության ուսուցիչ կարող է լինել այն անձը, որը ստացել է մանկավարժական համապատասխան որակավորում (բակալավրի, մագիստրոսի, դիպլոմավորված մասնագետի կրթական աստիճանով) կամ ունի բարձրագույն կրթություն և վերջին տասը տարվա ընթացքում մանկավարժական (կամ ուսուցչական) գործունեության առնվազն 5 տարվա աշխատանքային ստաժ։»:

Հարկ է նշել, որ «Հանրակրթության մասին» ՀՀ օրենքի 38-րդ հոդվածի 5-րդ մասի անցումային դրույթների պահանջի համաձայն «Ուսումնական հաստատությունում աշխատող այն ուսուցիչները, որոնք չեն համապատասխանում սույն օրենքի 26-րդ հոդվածի 1-ին կետով սահմանված պահանջներին, կարող են շարունակել իրենց մասնագիտական գործունեությունը մինչև 2023 թվականի օգոստոսի 20-ը, եթե մինչև այդ չեն ապահովում ուսուցչին ներկայացվող պահանջները:»:

Վերոնշյալից հետևում է, որ հաստատությունում աշխատող նախնական (արհեստագործական) կամ միջին մասնագիտական համապատասխան կրթություն ունեցող անձը, որը կարող է շարունակել իր ուսուցչական գործունեությունը մինչև օրենքով սահմանված ժամկետի լրանալը, չի կարող նույն գործունեությունը ծավալել այլ դպրոցում (ներառյալ` համատեղությամբ):

Ելնելով վերոգրյալից անհրաժեշտ է ուսուցչի մրցույթի կարգում ներառել իրավական կարգավորում, որը հնարավորություն կտա մասնագիտական կրթություն (նաև` ոչ բարձրագույն) ունեցող անձանց մասնակցելու ուսուցչի մրցույթին (նաև մինչև մրցույթ)` հիմք ընդունելով «Հանրակրթության մասին» ՀՀ օրենքի 38-րդ հոդվածի 5-րդ մասի անցումային դրույթների պահանջը:

4. Վերոնշյալ իրավական կարգավորումը կնպաստի նաև «Ֆիզիկական կուլտուրայի և սպորտի մասին» ՀՀ օրենքի 9.1 մասի պահանջի` «Ուսումնական հաստատությունում «Ֆիզիկական կուլտուրա» առարկան և արտադասարանական մարզական խմբում դասավանդող անձի մասնագիտական կրթությունը պարտադիր է» կատարման ապահովմանը:
5. Պարզաբանման կարիք ունի հետևյալը. կարող է արդյոք անձը հետևյալ հավաստագրի առկայության դեպքում դպրոցում դասավանդել «Ֆիզիկա» առարկան, եթե նա ավարտել է ՀՀ Խ.Աբովյանի անվան պետական մանկավարժական համալսարանը, նրան շնորհվել է մանկավարժության  «Բնագիտության» բակալավրի աստիճան և ստացել է հավաստագիր, առ այն, որ այն գործում է դիպլոմին կից, և համաձայն որի նա 2 տարի ստացել է լրացուցիչ կրթություն «Ֆիզիկա» մասնագիտությամբ և հանձնել է որակավորման քննություն:

6. Ինչպես դպրոցներում, այնպես էլ նախնական (արհեստագործական) մասնագիտական և միջին մասնագիտական ուսումնական հաստատություններում կառավարման խորհրդի անդամի փոփոխման հետ կապված գրությունները համապատասխան Լիազոր մարմնին շատ դեպքերում ներկայացվում են հաստատության տնօրենի կողմից:

Ելնելով վերոգրյալից` անհրաժեշտ են իրավական կարգավորումներ ըստ  համապատասխան ոլորտների:

7. Նախնական (արհեստագործական) մասնագիտական և միջին մասնագիտական ուսումնական հաստատությունների կանոնադրական պահանջների համաձայն կառավարման խորհրդի անդամի լիազորությունները դադարում են առանց հարգելի պատճառի երեք անգամ խորհրդի նիստին չմասնակցելու դեպքում: Խնդիր է առաջանում բացակայությունը «հարգելի» սահմանելու և  համապատասխան հիմքերը ապահովելու հետ կապված (կառավարման խորհրդի նիստերը գումարվում են առնվազն յուրաքանչյուր 3 ամիսը մեկ անգամ):

Ելնելով վերոգրյալից` անհրաժեշտ է սահմանված պահանջից հանել «առանց հարգելի պատճառի» բառը:

8. Նախնական (արհեստագործական) մասնագիտական և միջին մասնագիտական ուսումնական հաստատությունների կանոնադրական պահանջների համաձայն կառավարման խորհրդի կազմում թափուր տեղ առաջանալու դեպքում այն համալրվում է թափուր տեղ առաջանալուց հետո տասնօրյա ժամկետում:

Բազմիցս արձանագրվել են նշված պահանջի խախտումներ. տասնօրյա ժամկետում առաջադրվում է նոր անդամը, սակայն Լիազոր մարմնի կողմից կառավարման խորհրդի կազմում նոր անդամի հաստատումը ձգձվում է, որն էլ դառնում է խախտման պատճառ:

Ելնելով վերոգրյալից` առաջարկվում է սահմանված պահանջում «տասնօրյա»  ժամկետը փոխարինել «20-օրյա» ժամկետով:
 Հաշվի առնելով դիտարկման արդյունքները` առաջարկում ենք`
1) ուսումնասիրության արդյունքները ներկայացնել ՀՀ տարածքային կառավարման և զարգացման նախարարին, համապատասխան լիազոր մարմիններին (ՀՀ կրթության, գիտության, մշակույթի, սպորտի նախարարին, ՀՀ Կոտայքի մարզպետին, ՀՀ Տավուշի մարզի Իջևանի համայնքի ղեկավարին),  
2) ՀՀ կրթության, գիտության, մշակույթի, սպորտի նախարարին՝ կրթության բնագավառը կարգավորող իրավական ակտերի փոփոխման և պարզաբանման առաջարկություններով,  
3) դիտարկման արդյունքում կազմված տեղեկանքը ներառել տեսչական մարմնի 2019 թվականի 4-րդ եռամսյակի գործունեության հաշվետվության մեջ:

Տեղեկանքը կազմված է 26 էջից, կից հավելվածներ 2-ից (Excel` 6 բաժին), 3-ից (Excel` 2 բաժին), ինչը սույն տեղեկանքի անբաժան մասն է:
ՀՀ կրթության տեսչական մարմնի ղեկավարի տեղակալ՝        Հովհաննիսյան Նարա

Ռիսկերի գնահատման, ստուգումների պլանավորման, 
վերլուծության և գնահատման վաչության
պետի տեղակալ՝                                                                   Շահնազարյան Գայանե
գլխավոր մասնագետ՝                                                            Ասատրյան Հայարփի
առաջատար մասնագետ՝                                                       Գնդոլյան Ռուզաննա

